ELGETAKO UDALA

(GIPUZKOA)

KIROL BATZORDEA.

Akta zenbakia: 7-2019
Eguna: 2019-9-18
Hasierako ordua: 19:30
Amaiera ordua:20:25

PARTE HARTU DUTENAK:

Zinegotziak:
Ibai Etxaniz

Josu Leturia
Herritarrak:
Nerea Villa
Janire Lazkano
Idazkaria:
Eider Etxaniz

GAl ZERRENDA:

Aurreko akta onartzea.
Hartutako konpromisoak.
Eskaera ezberdinak.
Norberak dakarrena.

e

1. Aurreko akta onartzea.
Uztailaren 18ko batzorde bilerako akta aho batez onartu da.

2. Hartutako konpromisoak.

- S, 2019-187: Gipuzkoako Mendizale Federazioko senderismo
batzordeak jakinarazi du, Gipuzkoako zidor homologatu guztiak
gainbegiratuko direla 4 urtean behin, eta Debagoineko bidezidor
homologatuen gainbegiratze txostenak egiteko asmoa dutela hurrengo
hilabeteetan.

Elgetako udalaren SL-Gi 39 eta PR-Gi 95 bidezidorrak gainbegiratuko
dituzte. Gainbegiratze txostenena ager daitezkeen gabeziak
konpontzea udalari dagokiola gogorarazten dute idatzian, eta txosten

hori egiteak duen koste ekonomikoaren kargu ere udala egin beharko
dela, udaletxeak sinaturiko mantentze konpromisoan jasota dagoenez.

Gainbegiratze txostenaren kostua: 572,50€koa da (BEZik gabe).

Ze bide diren eta ze egoeratan dauden begiratuko da. Baloratu egingo
da mantentzea nahi den edo ez. Onartu ezean, deskatalogatu egingo
lituzkete.

Urdin Elorzak ez du oraindik erantzun. Bideak ikuskatuta daude eta
informearen zain gaude.

- Frontoiko emergentziako argiak apurtuta daudela jakinaren gainean
daude brigadako langileak. Baloiekin joz ez apurtzeko, sare batekin
tapatuko dira.

- Frontoiko frontisa konpondu eta margotzeko aurrekontu bat eskatuko da,
gastuaren gutxi gorabeherakoa jakiteko. Momentuz, horma petatxatuko
du Eleder Lozanok.

- Eskola Kiroleko saioetan, umeekin bizikleta irteerak egiten direla
kontutan hartuta, legalki zuzen jokatzeko nola prestatu daitekeen
galdetu da.

Eskola kirolean futbola, saskibaloia eta eskubaloiaz at, kirol pilo bat
egiten dira. lkasturtean egingo diren ekintza guztiak jasotzen dituen
programa bat egin behar da eta Gipuzkoako Foru Aldundiko diru-
laguntza eskaeran ere aipatu. Programa aplikazioan sartzeaz eskola
arduratzen da, eta diru-laguntza udalak eskatzen du. Ekintzak
aseguraturik egoteko aurretik aipaturiko bi baldintzak betetzea nahikoa
da.

Programan bizikleta irteerak 5. eta 6. LHkoekin egiteko dago jasota. 3.
eta 4. LHko ikasleekin bizikleta irteerarik egin nahi bada, aurrez Eibarko
bulegora komunikatu behar da, eta hauek arduratuko dira diputaziora
helarazteaz.

- Intxortako igoera (irailak 21):

o Kartelak jarrita daude.

o Umeen lasterketarako parte-hartzaile bakoitzarentzako sari bana
erosita dago. Beste hiru opari parte-hartzaile denen artean
zozketatuko dira.

o Intxortako Ahuntzak taldetik bost lagun prest daude laguntzeko.
Anartz Agirre esatari lanetan arituko da. Salbadorko bidea ixteko
boluntario bat falta da, baina ez dago arazorik Intxortako Ahuntzak
taldetik gain, beste boluntario talde bat dagoelako osaturik.
Kronometratze lanak nork egingo dituen oraindik ez da segurua.

o Tirolinako aingurak homologatzeko beharra dago; urtero begiratu
behar dira. Aurten gutxi gorabehera 600€ko kostua izango du.

- Urteko kirol zerbitzua:
o [Esku-orriak banatzeko prest daude.
o Etor eskola kiroleko programa lantzen ari da.
o Eskolarekin harremanetan dago udala eskola kiroleko egutegia eta
programa lantzeko.
o lrailak 25: eskola kirolean izena emanda duten gurasoekin bilera.

- Eskolaz kanpoko kirol eskaintza:
o Zunba eta pilates saioak ezin ditu iazko berak eman. Aurten Ernesto
Echeniquek emango ditu.
o Tai-chi, yoga eta saloi dantzak lotuta daude.

3. Eskaera ezberdinak.
- S. 2019-545: Intxortako Ahuntzak Trail taldeak irailaren 20 arratsaldez
eta 21 goizez materiala saltzeko bi mahai eskatu ditu. Ez dago inongo
eragozpenik.

- S. 2019-561: Drift ekitaldia Elgetan egiteko eskaera. Ermuko Basque
Racing Clubeko Ifaki Alcobak azaldu du herrietako industrialdeetan eta
zirkuituetan drift (autoen irristaketa) ekitaldiak antolatzen dituztela.
Motorshowa antolatzeko baimena eskatzen du, eta lortuz gero,
memoria, ordutegi, arduradunen izenak, planoak, izen emate eta
aseguruaren berri beraiek emango dutela. Industrialdeko enpresekin
beraiek koordinatzen direla azaltzen du.

Mallabian drift ekitaldia egin izan dutenez, bertako udaletxera deitu du
Iraitzek bestelako informazioa jasotzeko. Zikina geratzen dela eta
asfaltoa ere gomaztatuta geratzen dela azaldu diote.

Hausnartu eta erantzun egingo zaie.

- Gipuzkoako Foru Aldundiak, 2019-2020 eskola kiroleko programa bidali
du. Jolashezi programaren jarraipena eta kontsolidazioa, berrikuntzak
hastapeneko jardueretan, berrikuntzak partaidetzako jardueretan eta
berrikuntzak  futbol eskoletan (oinarrizko, hobekuntzako eta
errendimendura hastapenerako jardueretan) azaltzen ditu.

- Frontoia erreserbatzen duen erabiltzaile finko batek komentatu du, iaz
azaldu geniela, urteko erreserba eginez gero, eta faltatuz gero berdin
ordaindu beharko luketela. Batzuetan faktore pertsonalengatik ezingo
duela joan, eta bere ordezkorik topatu ezean kale egingo dutenez,
ordaindu beharra izaten jarraitzen duten galdetu du.

Garbi dago, denboraldi osorako erreserba egiten badute, frontoia erabili
edo ez, ordua ordaintzera derrigortuta daudela. Horrelako loturarik ez
badute nahi, erreserba bertan behera utzi eta momentuan
erreserbatzeko aukera izango dute, frontoia libre baldin badago
behintzat.

Egutegi bat dagoela azalduko zaio, eta erreserbarik egin nahi ezean,
bezperan edo egunean bertan libre dagoen galdetu eta momentuan
erreserbatzea posible izango dutela.

4. Norberak dakarrena.
- Debagoieneko Kirol teknikariek, kirol zinegotziak bilera izan dute gaur,
irailaren 18an, arratsaldeko 17:30ean:
o Egitasmo berriak:
= Kirol txartel bateratua.
= Eskola Kirol egokitua.

o Aurreko legealdiko gaien deskargua:
= Kirol sariak.
=  Emakumeen Bira.
= Kirol elkartegintza.

Iraitz bileran izan da. Urriaren 8an beste bilera bat izango dela jakinarazi
dute.

= Kirol txartel bateratuaren inguruan, txartel birtual bat sortzea da
asmoa, baina horretarako, kiroldegi batean abonatuta egon
behar da. Kiroldegi bakoitzak aplikazioan ordu poltsa bat izango
du eta erabiltzaileak libre dagoen ikusi ahal izango du. Kiroldegi
bakoitzak eskaintzen duen ordutegian mugak izango ditu.
Kiroldegi bakoitzak jarriko du, ze ordutegi zabaldu sistema
horretarako.

Egokiena ordu poltsa gabe izatea litzateke, baina orduaren
arabera, kiroldegiko guneak larregi betetzeko arriskua ekiditeko
ipini nahi da ordu poltsa sistema.

Abonatuaren aparteko kiroldegiko erabileraren prezio diferentzia
Eusko Jaurlaritza eta Gipuzkoako Foru Aldundiak ordainduko
lituzke.

Elgetako kasuan ez du askotarako balio, baina erabiltzaile
bezala onurak izan ditzakegu; adibidez, Bergarako kiroldegiko
abonatu izan eta Debagoieneko beste edozein kiroldegitan
praktikatu kirola.

Mendizaleen plaza, 1. 20690, Elgeta (Gipuzkoa)
943 76 80 22 udala@elgeta.eus
www.elgeta.eus



ELGETAKO UDALA

(GIPUZKOA)

= Eskola kirol egokituaren inguruan ere eman dituzte azalpenak
bileran. Elgetan bi erabiltzaile daude. Astean zehar birritan
Bergarara kirol egokitua egitera joateko aukera izango dute.

- Pilota txapelketaren antolakuntzarekin hasiko dira. Kanpo eragileek
antolatuko dute txapelketa, baina udalak koordinatuko du. Kartela egin
eta 20 txarteleko zozketarako takoak eskatuko dira, parte hartzaile
bakoitzari bana banatzeko.

Momentuz, pilota txapelketarekin hasteko Eleder Lozano prest agertu da
frontisa konpontzeko; kolore bereko pintura erosteko bera moldatuko da.
Badaezpada, Juan Luis Uberari galdetuko zaio lehenago ze zementu-
kola berezi erabiltzen zuten zuloak tapatzeko.

Erretxin kimiko bat erabili, hagaxka (varilla) sartu eta tapatzea betirako
irtenbidea dela aipatu da.

- Frontoiko ordutegia adostuta dago.

Beste aztergairik ez dagoenez, bilera amaitutzat ematen da.

